
(...)

Provisions de
m(aîtr)e timbal
no(tai)re de villemeur

J ay receu de m(aîtr)e jean timbal la somme
de dix livres a concequance de( )l( )office de no(tai)re royal
en la ville de villemeur diocesse du bas montauban
dont il entend se faire pourvoir au lieu de feu
m(aîtr)e michel timbal son pere dernier possesseur
faict a paris le quinzie(me) jour d octobre mil six
cens soixante dix huict quittance de tresorier
general du marc d( )or des ordres du royannée
mil six cens dix huict signe damond
et au dos est escript en reg(ist)re au conterolle general
du marc d or des ordres du roy par moy con(seill)er de
sa majeste et conterolleur general dud(it) marc d or a
paris le dix septiesme jour d octobre mil six cens
soixante dis huict signe chappelain de( )billy
colla(ti)on a( )l( )original par nous con(seill)er et ser(etai)re du roy
maison et couronne de france et de ses finances
baudoin signe

Louis par la grace de dieu roy
de france et de navarre a tous ceux quy ses presans
lettres verons salut scavoir faisons que pour le
bon et louable rapport quy nous a este faict de
la personne de n(ot)re bien a(i)mé jean timbal
et de s(i)ens suffissence loyauté prud'homne
et experiance a icelluy pour les causes a( )ce
nous mouvans avons donne et octroye donnons 
et octroyons par ces presentes l( )office de no(tai)re
royal hereditaire en la ville de villemeur
diocesse du bas montauban que tenoit et exercoit
feu m(aîtr)e michel timbal son pere dernier
et paisible possesseur d icelluy dont anne de guy
ve(u)ve et her(itier)e dud(it) feu timbal luy en a
passe contrat de vente du quatriesme octobre
mil six cens soixante huict cy attache
sous le contre secl (lire : scel) de nostre chansellerie
pour led(it) office tenir et doresnavant exercer
en jouir et user hereditairem(en)t par led(it)
timbal aux honneurs franchisses libertes
fonctions droitz fruicts profficts revenus
et esmolumens y appartenans tels et semblab(lement)
qu( )en a bien et deuement jouy ou deub jouir



led(it) feu michel timbal quy a paye la taxe
pour jouir de l heredite tant qu( )il nous plaira
sy donnons en mandement a nostre
sen(ech)al de th(ou)l(ous)e ou son lieutenant dans le ressort
duquel est la ditte ville de villemeur et autres
nos officiers qu( )il appartiendra que leur estant
appareu des bonnes vie, moeurs aage requis
par nos ordonnances, conversation et religion
catholique apostolique romaine dud(it) timbal
et d icelluy pris et receu le sermant et tel
cas requis et accoustume ils le mettent
et instituent ou faissant mettre et instituer
de par nous en possession et jouissance
dud(it) office faisant jouir et user d icelluy
led(it) exposant ausd(its) honneurs franchisses

libertes fonctions droits proffits revenus
et esmolumens susdits plainemant et paisiblem(en)t
et ereditairem(en)t a luy obeir et entendre de tous
ceux et ainsy qu( )il appartiendra ces choses
touchantes et concernantes led(it) office car tel
est nostre plaisir en tesmoing de quoy nous
avons faict mettre le seçel (lire : scel) a cesdittes presantes
donnees a veresailles le vingt un(niem)e jour
d octobre l an de grace mil six cens soixante
dix huict et de nostre regne le trente sixiesme
par le roy boudoin signe.

Dambre      Antoire

par ord(onnan)ce du xvii
9bre 1678 / led(it)
timbal a este
receu qui est a
la liasse

